
ᒫᑎᓐ ᓵᕐᑉ, ᒥᓂᔅᑕᐅᕕᖓᓐᓂᒃ ᓄᓇᕐᔪᐊᕐᒥᒃ ᓯᓚᐃᓇᕐᒥᓪᓗ ᑐᑭᓯᓂᐊᕐᕕᒃ, ᓯᓚᑦᑐᓴᕐᕕᔾᔪᐊᖓᓂ ᐃᐅᓪᕘᑕ 
 

ᑐᕌᒐᕆᔭᕗᑦ ᑎᑎᕋᐅᑎᖃᕐᓂᖅ ᑐᑭᓯᑎᑦᓯᓂᕐᓗ ᐊᐅᓚᓂᖏᓐᓂᒃ ᐊᓯᔾᔨᕐᓂᐅᓯᒪᔪᓂᓪᓗ ᐊᐅᔪᐃᑦᑐᕐᓄᑦ ᑲᓇᑕᐅᑉ 
ᐅᑭᐅᖅᑕᖅᑐᖓᓂ, ᕿᒥᕐᕈᓗᒋᓪᓗ ᐊᑦᑐᐃᓂᖏᑦ ᓄᓇᕐᔪᐊᕐᒥ ᐃᒪᕐᔪᐊᑉ ᐅᓕᓐᓂᖓᓂᒃ. ᓄᓇᒥ ᐱᓕᕆᐊᖃᕐᓂᖅ 
ᐊᐅᔪᐃᑦᑑᑉ ᐊᑭᐊᓂ ᐊᐅᔪᐃᑦᑐᒥᒃ 2015−ᒥ ᑲᒪᖃᑕᐅᔪᔪᖓ, ᐱᖓᓱᓂᒃ ᐃᓕᓐᓂᐊᖅᑎᓂᒃ ᐱᑕᖃᖅᓱᓂ 
ᐃᓕᓐᓂᐊᖅᓯᒪᔪᒥᓪᓗ: 
(i) ᓯᖃᓕᓂᖓᑕ ᐊᐅᓚᓂᖏᑦ Belcher ᐊᐅᔪᐃᑦᑑᑉ: ᑲᑎᖅᓱᐃᔪᔪᑦ ᓂᐱᓕᐅᖅᑕᐅᕙᓪᓕᐊᖏᓐᓇᖅᓱᑎᒃ GPS 
ᓄᓇᓐᖑᐊᓕᕆᕕᓐᓂ ᖃᐅᔨᓴᖅᓱᑎᒃ ᑰᓐᓂᖓᓂᒃ ᐊᒻᒪᓗ ᓯᖁᑦᑎᐸᓪᓕᐊᓂᖓᓂᒃ Belcher ᐊᐅᔪᐃᑦᑑᑉ, ᐊᒻᒪᓗ 
ᐊᔾᔨᓕᐅᕈᑎᒧᑦ ᐊᔾᔨᓕᐅᖅᐸᓪᓕᐊᑦᓱᒋᑦ ᑕᑯᑦᓴᐅᑎᑦᓯᒍᑕᐅᑦᓯᐊᖅᓯᒪᑦᓱᓂᓗ ᐊᐅᔪᐃᑦᑐᐃ ᐱᖃᓗᔭᐃᑦ 
ᓯᖁᑦᑎᐸᓪᓕᐊᑎᓪᓗᒋᑦ ᑕᑭᓂᖃᖅᑐᓂᒃ 24 km ᑭᓗᒦᑕᐃᑦ ᐅᖓᕝᕙᕆᐊᖅᑕᐅᑦᓱᓂ ᐊᕐᕌᒍᒥᒃ ᐊᑕᐅᓯᐅᓐᖏᑦᑐᒥᒃ 
ᖃᐅᔨᕐᓴᓂᖅ ᖃᓄᖅ ᒫᓐᓇ ᓯᓚᒧᑦ ᓂᕈᒥᑦᓯᕙᓪᓕᐊᓂᖅ ᐊᓯᔾᔩᕙᓪᓕᐊᒻᒪᖓᖅ ᐊᐅᔪᐃᑦᑑᑉ ᐃᔾᔪᓂᖓᓂᒃ.  
 (ii) ᖃᐅᔨᓴᕐᓂᖅ ᐊᐅᔪᐃᑦᑑᑉ ᐊᓯᔾᔨᐸᓪᓕᐊᓂᖓᓂᒃ. ᑲᑎᖅᓱᐃᓯᒪᔪᒍᑦ ᐱᖓᓱᓂᒃ ᓯᓚᓐᓂᐊᕐᕕᓐᓂᒃ ᐊᒻᒪᓗ 
ᐊᑕᐅᓯᕐᒥᒃ ᑕᕗᖓᑐᐃᓐᓇᖅ ᓂᐱᓕᐅᕆᔪᒥᒃ GPS−ᒥᒃ ᖃᐅᔨᓴᕈᑕᐅᑦᓱᓂ ᖃᐃᖅᑑᑉ ᖁᕝᕙᐸᓪᓕᐊᓂᖓᓂᒃ 
ᐊᐅᔪᐃᑦᑐᖅᐸᓯᑦᑑᑉ. ᐋᖅᑮᓯᒪᒻᒥᔪᒍᑦ ᓄᑖᕐᓂᒃ ᐱᖓᓱᓂᒃ GPS−ᑯᕕᓐᓂᒃ ᖃᐃᖅᑐᒥ ᐊᑦᑐᐊᔪᒥ ᐊᐅᔪᐃᑦᑐᕐᓄᑦ 
ᐊᔾᔨᒌᓐᖏᑦᑐᓂᒃ ᐃᖏᕐᕋᓂᖃᖅᑐᓄᑦ ᖃᐅᔨᓴᕈᑎᒋᑦᓱᒋᑦ ᖁᕝᕙᐸᓪᓕᐊᓂᐅᔪᑦ ᐊᑦᑐᐊᓂᖃᕐᒪᖔᑕ ᐊᐅᔪᐃᑦᑐᐃᑦ 
ᐊᐅᓚᓂᖏᓐᓄᑦ. ᖃᐃᖅᑐᐃᑦ ᖁᕝᕙᐸᓪᓕᐊᓂᑦ ᑎᑎᕋᖅᑕᐅᓯᒪᔪᑦ ᐊᓯᔾᔨᕐᓂᖏᓐᓅᖓᔪᑦ ᐊᐅᔪᐃᑦᑑᑉ ᐊᖏᓂᖓᑕ.  
(iii) ᓄᐊᑦᓯᓯᒪᒻᒥᔪᒍᑦ ᖃᐅᔨᓴᕋᑦᓴᓂᒃ ᓂᓚᓐᓂᒃ (ᓂᓚᐃᑦ ᐃᓗᓕᓖᑦ ᐊᑦᑐᐊᔪᓂᒃ ᑲᓲᒪᓂᖏᓐᓄᑦ ᐊᐅᔪᐃᑦᑐᐃᑦ 
ᑐᓐᖓᕕᖏᑦᑕᓗ). ᖃᐅᔨᓴᕐᓂᐊᖅᑐᖅ ᖃᓄᖅ ᓂᕈᒥᓐᓂᖓ ᓂᓚᐅᑉ ᐊᐅᔪᐃᑦᑑᑉ ᑐᓐᖓᕕᖓᓂ ᐊᑦᑐᐃᓂᖃᕐᒪᖔᒃ 
ᐃᓗᓕᖏᓐᓂᒃ, ᐃᓚᐅᕈᑎᖏᓐᓂᒃ ᐅᒪᔪᐊᕐᔪᖏᓐᓂᓪᓗ ᓂᓚᐅᑉ.  
(iv) ᐊᑐᖅᓯᒪᔪᒍᑦ UAV−ᓂᒃ ᐊᔾᔨᓕᐅᕆᒍᑎᒋᓪᓗᒋ ᐃᓂᒋᔭᖏᓐᓂᒃ Fox ᐊᒻᒪᓗ Sverdup ᐊᐅᔪᐃᑦᑐᖏᓐᓂᒃ. 
ᓄᓇᓐᖑᐊᓕᐅᖅᐸᓪᓕᐊᔪᒍᑦ ᐊᒻᒪᓗ ᖃᕆᑕᐅᔭᒃᑯᑦ ᖁᕝᕙᐸᓪᓕᐊᓯᒪᓂᕆᔭᖓᓂᒃ ᑕᑉᐸᑦᓱᒪ. ᐆᑦᑐᕋᖅᓱᑎᒃ ᖃᐅᔨᓴᕐᓂᐅᔪᖅ 
UAV ᐊᑐᖅᑕᐅᒍᓐᓇᕐᒪᖔᑕ ᖃᐅᔨᓴᕈᑕᐅᓗᑎᒃ ᐊᑯᓃᖅᑐᒨᖓᔪᓂᒃ ᐊᓯᔾᔨᕐᓂᐅᔪᓂᒃ ᐊᐅᔪᐃᑦᑐᐃᑦ ᐃᔾᔪᓂᖏᓐᓂᒃ 
ᐊᖏᓂᖏᓐᓂᓪᓗ. 1  
 (v) ᓄᐊᑦᓯᓯᒪᒻᒥᔪᖑᑦ ᓄᓇᒥᒃ ᑐᓐᖓᕕᖃᖅᓱᑕ ᖃᐅᔨᓴᕋᑦᓴᓂᒃ ᐊᒻᒪᓗ ᐃᓗᖏᓐᓂᒃ ᓂᓚᐃᑦ ᐱᓯᒪᑦᓱᑎᒃ 
ᖃᖓᑕᑎᑕᐅᔪᒃᑯᑦ ᕿᒥᕐᕈᒍᑎᒥᒃ ᖁᓛᒎᖅᑐᖃᖅᓱᓂ ᐊᐅᔪᐃᑦᑑᑉ 2014−ᒥ. ᑐᕌᒐᕋᕆᔭᐅᔪᖅ ᓇᓗᓇᐃᖅᓯᓂᖅ 
ᐊᑐᕋᑦᓴᐅᒻᒪᖔᑕ ᐊᓯᔾᔨᕐᓂᐅᔪᑦ ᓯᓚᒧᑦ ᓯᓚᑐᐃᓐᓇᕐᒦᑦᑐᑦ ᐅᑎᕐᓂᖏᓐᓄᑦ ᐊᐅᔪᐃᑦᑐᐃᑦ ᖄᖏᓐᓄᑦ ᑎᑎᕋᕐᓗᒋᑦ 
ᐊᐅᓚᓂᐅᔪᑦ ᖄᖓᑕ ᐃᑭᐊᖓᓂ ᐃᓗᓕᖏᓐᓄᑦ ᖄᕈᕕᐊᖓᑕ ᐊᐅᔪᐃᑦᑑᑉ. ᖃᐅᔨᔭᐅᔪᑦ ᖃᐅᔨᒍᑎᕗᑦ ᐃᓗᓕᖏᓐᓂᒃ 
ᐃᓗᓕᖅᑐᓂᖓᓂᓪᓗ ᐊᐅᔭᒃᑯᑦ ᐊᐅᑉᐸᓪᓕᐊᓂᖅ ᖁᑦᓯᑦᑐᖏᓐᓂ ᐊᐅᔪᐃᑦᑐᐃᑦ. ᑕᒪᓐᓇ ᑲᔪᓯᑦᓯᐊᖅᑐᐹᓘᔪᒻᒪᑦ, 
ᐊᑑᑎᓂᐊᖅᑕᕗᑦ ᐊᐅᓚᓂᐅᔪᖅ ᐊᓯᖏᓐᓄᑦ ᐊᐅᔪᐃᑦᑐᕐᓄᑦ ᐊᑐᕐᓗᑕ ᓯᓚᐃᓐᓇᕐᒦᑦᑐᓂᒃ ᑲᑎᖅᓱᖅᓯᒪᔪᓂᒃ.  
(vi) ᓄᐊᑦᓯᓯᒪᔪᒍᑦ ᒪᕐᕉᓐᓂᒃ 20-m ᒦᑕᓂᒃ ᐃᑎᓂᓕᒻᒥᒃ ᓂᓚᓐᓂᒃ ᑲᐃᕗᖅᓱᒋᑦ ᐊᕙᑎᓕᕆᔨᒃᑯᑦ ᑲᓇᑕᒥ 
ᖃᐅᔨᐅᓴᕋᑦᓴᖏᓐᓂᒃ ᐃᑎᔪᒥ ᐃᓗᓕᕆᔭᐃᔪᓂᒃ ᐊᐅᑦᑕᔫᓃᓐᖔᖅᑐᑦ, OPFR, ᐊᒻᒪᓗ ᐃᓚᐅᕈᑏᑦ PFC, ᐊᐅᔪᐃᑦᑐᕐᒥ 
ᓂᓚᒻᒥ. ᖃᐅᔨᓴᕋᑦᓴᐃᑦ ᐱᒋᐊᖅᓯᒪᔪᑦ 1965−ᒥ.  
 


